
Հայաստանի Հանրապետության կառավարության որոշման
Անհրաժեշտություն - ՀՀ կառավարության 07.03.2012թ. հ. 273-Ն որոշմամբ հաստատվել է Ասիական զարգացման բանկի աջակցությամբ իրականացվող   քաղաքային կայուն զարգացման ներդրումային ծրագրի` հողի oտարման և տարաբնակեցման շրջանակը և փոխհատուցման առանձին տեսակների հաշվարկման կարգը: Ներկայումս Ասիական զարգացման բանկն առաջարկում է փոփոխել  հողի oտարման և տարաբնակեցման շրջանակի ոչ բնակելի կառույցների փոխհատուցման կարգը, գտնելով, որ այն լիարժեք չի համապատասխանում Ասիական Զարգացման Բանկի սկզբունքներին: Նշված որոշման N 1 հավելվածի 14-րդ կետի N 1 աղյուսակի 2-րդ տողի 2-րդ սյունյակում ամրագրված դրույթը հակասում է N 1 հավելվածի 18-րդ կետի N 2 աղյուսակի 4-րդ կետի 2-րդ տողի 4-րդ սյունյակում ամրագրված դրույթին: Բանկն առաջարկում է նաև ուժը կորցրած ճանաչել ՀՀ կառավարության 07.03.2012թ. հ. 273-Ն որոշմամբ հաստատված որոշման N 2 հավելվածը` փոխհատուցման առանձին տեսակների հաշվարկման կարգը, և հաստատել հողի օտարման և տարաբնակեցման շրջանակով սահմանված փոխհատուցումների տրամադրման հաշվարկի նոր մեթոդաբանություն ﴾կարգ﴿, քանի որ բանկի համապատասխան հանձնաժողովների առաջարկով գործող կարգում կատարվել են փոփոխություններ:
Ընթացիկ իրավիճակը և խնդիրները – ՀՀ կառավարության 07.03.2012թ. հ. 273-Ն որոշման N 1 հավելվածի N 2` <<Իրավունքի սխեմա>> աղյուսակի 3-րդ սյունյակի 3-րդ կետը կարիք ունի վերախմբագրման, քանի որ այն չի համապատասխանում սյունյակի վերնագրին: 
Որոշման N 1 հավելվածի 14-րդ կետի N 1 աղյուսակի 2-րդ տողի 2-րդ սյունյակում ամրագրվել է Ասիական զարգացման բանկի քաղաքականության այն դրույթներից մեկը, ըստ որի գրանցում չունեցող առևտրային շինություններին` ծրագրով պատճառված վնասի/քանդման դիմաց, ևս տրամադրվում է փոխհատուցում: Սակայն Որոշման N 1 հավելվածի N 2` <<Իրավունքի սխեմա>> աղյուսակի 4-րդ կետը  սահմանում է ոչ բնակելի կառույցների /ակտիվներ/ համար ազդեցության ենթարկված անձանց շրջանակը և փոխհատուցում ստանալու իրավունքները, ըստ որի շինությունը չօրինականացնելու դեպքում, ազդեցության ենթարկված անձը` տվյալ գույքի համար, փոխհատուցում չի ստանում, որը հակասում է  Ասիական Զարգացման Բանկի վերը նշված սկզբունքներին: 
Որոշման N 2 հավելվածը` փոխհատուցման առանձին տեսակների հաշվարկման կարգը, հաստատվել էր Ասիական Զարգացման Բանկի առաջարկով, ընդունելով որպես հիմք այն փաստը, որ ՀՀ կառավարության 16.09.2010թ. հ. 1274-Ն որոշման N 2 հավելվածի համաձայն Հյուսիս-Հարավ ճանապարհային միջանցքի ներդրումային ծրագրի մասով արդեն իսկ ընդունվել էր նմանատիպ որոշում, սակայն նշված կարգը Ասիական Զարգացման Բանկում չի անցել անհրաժեշտ փորձաքննություն:
Կարգավորման նպատակը և բնույթը – հաշվի առնելով այն հանգամանքը, որ ԱԶԲ քաղաքականության համաձայն փոխհատուցում պետք է տրամադրվի անխտիր բոլոր շինությունների համար և նպատակահարմար է տարբերակել իրավական գրանցման կարգավիճակ չունեցողներին, որպեսզի փոխհատուցում տրամադրվի բոլոր անձանց` միևնույն ժամանակ տարբերություն դնելով փոխհատուցման սկզբունքների և փոխհատուցման չափերի մեջ: Այսպիսով` ապահովվում է և ԱԶԲ քաղաքականության պահանջները, և տարբերակվում են անօրինական գույքերի փոխհատուցման դեպքերն ու չափերը: 
Հողի օտարման և տարաբնակեցման շրջանակով սահմանված փոխհատուցումների տրամադրման հաշվարկի մեթոդաբանությունը` ըստ Ասիական Զարգացման Բանկի, առավել կիրառելի է և միաժամանակ փոխվելու է նաև Հյուսիս-Հարավ ճանապարհային միջանցքի ներդրումային ծրագրի մասով հաստատված նշված կարգը:
Ակնկալվող արդյունք – Որոշումն ընդունելուց հետո հնարավոր կլինի առավել արդյունավետ և օբյեկտիվ հիմքերով իրականացնել վերաբնակեցման գործընթացը` համաձայն հողի օտարման և տարաբնակեցման շրջանակի, որոշ դեպքերում կրճատել փոխհատուցման գումարը այն չափով, որ ազդեցության ենթարկված անձը կծախսեր գույքը ՀՀ օրենսդրությամբ սահմանված կարգով օրինականացնելու դեպքում, ինչպես նաև ունենալ երկու ծրագրերի համար մեկ միասնական մեթոդաբանություն:

